
01. INTRODUCIÓN
Obxectivo

O obxectivo deste documento é explicar os diferentes tipos de ordes existentes en BBVA Trader Bolsa, así como detallar os diferentes 
módulos e funcionalidades que compoñen a boleta de compravenda.

02. DESCRICIÓN DA BOLETA
A app do BBVA pon á túa disposición unha boleta de compravenda moi completa con toda a información que necesitas para poder 
tramitar as túas ordes.

2.1. Datos da boleta

O primeiro que encontrarás na parte superior da pantalla é toda a información relativa ao instrumento elixido, neste caso as accións 
de Telefónica (último cambio, variación porcentual, data e hora de cotización e máximo e mínimo do día)

A continuación, terás indicada a conta de valores sobre a que se está operando e que previamente seleccionaches, así como o saldo 
da conta de efectivo asociada

E por último terás que cubrir os datos da orde en 3 pasos.

Visualización da conta e do instrumento sobre o que estamos operando

Proceso de compra/venda de valores

Unha vez rexistrado e seleccionada a conta de valores debemos, ou ben directamente seleccionar a icona de “Operar con valores”, ou 
ben na icona “Mostrar máis” > Operativa > “Operar con valores”.

No buscador, seleccionamos o tipo de valor, mercado e opcionalmente podemos acoutar a busca por nome, ticker ou código 
ISIN.

No resultado da busca Seleccionaremos o valor en cuestión.

E, por último, seleccionamos “Comprar valores”.

2.2. Datos da orde 

Desde aquí premerás Comprar ou Vender o instrumento seleccionado. Posteriormente, deberás introducir o tipo de orde, a cantidade 
de títulos que queres comprar/vender e o prazo de validez. 

Selección de orde de compra

Outra opción, se temos o valor en carteira, arrastrando na pantalla á altura do valor cara á esquerda, habilítase a opción de comprar 
ou vender ese valor.

03. TIPOS DE ORDES
3.1. Tipos de ordes

Orde a mercado

Son ordes en que non se especifica o límite de prezo e que se negocian ao mellor prezo do lado contrario (primeira posición). Se a 
orde non se executa na súa totalidade contra o primeiro prezo do lado contrario, seguirá executándose a tantos prezos como cumpra 
ata ser completada. Pódense dar en mercado aberto e en período de poxas. Se a orde se executa a distintos prezos pode supor un 
aumento nas comisións. Introdúcese este tipo de orde cando se busca rapidez de execución para saír ou entrar no mercado.

Ordes a mercado	

Orde polo mellor

Son ordes que se introducen sen límite de prezo e en mercado aberto. Executaranse ao mellor prezo de contrapartida existente no 
momento da súa introdución (primeira posición). Se non houber volume suficiente para executar toda a orde, executaríase parcialmente 
e o resto de títulos non executados quedaría posicionado ao prezo ao que se cruzasen os primeiros títulos. (converténdose esa parte 
nunha orde limitada). Pasado o prazo de validez, a orde polo mellor queda anulada e non se executará.

Orde de compra polo mellor

Orde limitada

Son ordes que se executan cando se acada o prezo límite mínimo (no caso das vendas) ou máximo (no caso das compras) que se fixou 
previamente. Normalmente introdúcese este tipo de orde cando se quere asegurar o prezo e non resulta tan relevante a rapidez da 
execución.

Este tipo de orde indicará o prezo máximo ao que se está disposto a comprar (neste caso a cotización do instrumento estará por riba 
do límite fixado) ou o prezo mínimo ao que estamos dispostos a vender (neste caso a cotización do instrumento estará por debaixo 
do límite fixado). Non obstante, se o límite do prezo establecido na orde (tanto de compra coma de venda) estivese moi afastado do 
prezo de cotización do momento, os mercados poderían rexeitar a orde.  Pasado o prazo de validez, a orde limitada queda anulada e 
non se executará.

Orde de compra limitada

3.2. Ordes avanzadas

3.2.2. Ordes stop

As ordes stop só están dispoñibles para ordes de venda e non reteñen títulos, polo tanto, se no momento en que se cumprise a condición 
non houbese en carteira títulos dispoñibles, a orde sería rexeitada polo sistema o que implica que non se enviaría ao mercado.

Para evitar que unha orde stop sexa rexeitada por este motivo, a orde stop adóitase relacionar con outra orde que retén os títulos.

Orde venda stop a mercado

Este tipo de orde normalmente se executa se a cotización do activo chega ou sobrepasa un nivel de prezo fixado (trigger ou prezo 
disparo). Se o mercado chega ao devandito límite, a orde lanzarase como unha orde ‘‘A mercado”, é dicir, para que se execute ao mellor 
prezo dispoñible. Non obstante, o prezo de execución non ten que ser exactamente o prezo do trigger ou prezo de disparo, e pódese e 
adóitase realizar en varias execucións, dependendo do volume da orde e da liquidez do activo.

A orde de venda stop a mercado, consiste en vender se o activo baixa dun determinado prezo (trigger ou prezo disparo). Utilízase 
basicamente para limitar as perdas ante unha posible caída forte do activo.

Orde de venda stop a mercado

Orde venda stop limitada

Este tipo de orde combina unha orde stop cunha orde limitada. Inicialmente, é unha orde stop que, cando o prezo do activo acada o 
nivel indicado (trigger ou prezo disparo), dispara unha orde limitada. Con isto acóutase ou establécese o prezo mínimo da venda que 
se estea disposto a aceptar. Pasado o prazo de validez, este tipo de orde queda anulada e non se executará.

Orde de venda stop limitada

Orde venda stop dinámica

Este tipo de orde permite fixar ou establecer un prezo stop (trigger ou disparo), que se moverá dinamicamente coa cotización do 
activo máxima acadada, sempre e cando a cotización vaia a favor do ordenante, e respectando a distancia en puntos/céntimos ou 
porcentaxe (€ / %) que o ordenante establecese na introdución da orde, xa que, se nun momento dado, o prezo do valor baixa, o prezo 
stop quedará fixado no último incremento calculado que, no caso de que o prezo do valor toque ou exceda á baixa ese último prezo 
stop dinámico, enviarase a orde de venda ao mercado.

Orde de venda stop dinámica por prezo

Orde venda stop dinámica por porcentaxe

Exemplo de boleta en que introducimos unha orde stop dinámica en %: Neste caso, a orde stop fíxase nun 1% por debaixo do prezo 
do valor no momento da cotización. Sempre que o valor suba, a orde stop acompañará á cotización un 1% por debaixo do prezo da 
acción. No momento en que a cotización empece a caer, a orde stop quedará fixa a ese último prezo que marcou.

Orde venda stop dinámica por porcentaxe

Exemplo stop dinámica de venda ao 4%: 

	 Tendencia ascendente da cotización               		                     Tendencia descendente da cotización

3.2.3. Ordes Asociadas

Ordes OCO (Order Cancel Order) 

Son dúas ordes do mesmo sentido vinculadas entre si, que nos permiten limitar os beneficios e acoutar as perdas. Introdúcense no 
mercado ambas as ordes (unha ordinaria –Limitada, Polo mellor ou A mercado– e outra orde tipo stop), e cando se execute unha delas 
completamente, a outra quedará automaticamente anulada.

Exemplo: Temos compradas 100 accións Telefónica a 6,95 € e queremos dar unha orde principal de venda limitada (orde habitual) a 
7,50 € e, pola súa parte, limitar as perdas cunha venda stop “A mercado” con prezo de disparo en 6,80 €. Cando se execute algunha 
das dúas ordes, a outra anularase automaticamente. 

Orde OCO

Ordes OTO (Orde Trigger Order)

introdúcense dúas ordes de sentido contrario, de tal xeito que cando a orde principal de compra de tipo ordinario (Limitada, Polo 
mellor ou A mercado) se executa, a segunda orde de venda dispárase (tipo Stop ou Limitada). Normalmente son dúas ordes tipo 
limitadas ou ordes stop de sentido contrario, de xeito que, ao executarse a primeira, terase unha posición aberta que fará posible que 
o ordenante envíe unha segunda orde para establecer, ou ben, os obxectivos de beneficio (venda limitada) ou ben os límites de perda 
(stop). Hai que ter en conta que hai diversas combinacións de ordes OTO.

Exemplo 1: Introdúcese unha orde de compra “A mercado”. Unha vez executada a orde automaticamente lanzarase unha 2ª orde de 
venda limitada a 7,50 €, onde, se chega a cotización a ese nivel, venderase e o ordenante recollerá o seu beneficio.

Orde OTO con orde limitada

Hai que ter en conta que hai diversas combinacións de ordes OTO.

Exemplo 2: Introdúcese unha orde de compra “A mercado”. Unha vez executada a orde, automaticamente lanzarase unha orde de 
venda stop tipo “A mercado” con prezo de disparo en 6,50 € para limitar as perdas.

Orde OTO con orde “A mercado” e orde stop 

Ordes OTOCO (Order Trigger Orde Cancel Order)

 Débese introducir en primeiro lugar a orde principal de compra ordinaria (Limitada, Polo mellor, A mercado) sobre o activo elixido 
(no noso caso Telefónica) e dúas ordes de venda unha delas ordinaria (Limitada, Polo mellor, A mercado) por se o valor sobe ao prezo 
de venda obxectivo que fixe (nivel obxectivo de beneficios) e outra de tipo stop por se o valor baixa ata o nivel que fixe o cliente (nivel 
obxectivo de perdas). Unha vez executada a orde principal, lánzase a orde OCO que, (como se expuxo anteriormente) unha orde anula 
a outra, limitando os beneficios e acoutando as perdas. Introdúcense polo tanto no mercado dúas ordes a un tempo, unha orde de 
venda limitada a 7,50 € e unha orde stop a 6,5 €. Cando se execute unha delas completamente, a outra quedará automaticamente 
anulada. Ao anular a orde principal anularanse a orde OCO. Unha vez executada a orde principal de compra, para anular o OCO deberá 
anular a orde de tipo stop.

Orde OTOCO


